
A.L. 257 tal-2012

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2012 li Jemendaw ir-Regolamenti
dwar l-Impieg ta’ Żgħażagħ

BIS-saħħa tas-setgħat mogħtija bl-artikoli 6 u 48(2) tal-Att dwar
l-Impiegi u r-Relazzjonijiet Industrijali, il-Ministru għall-Ġustizzja,
Konsultazzjoni Pubblika u l-Familja għamel dawn ir-regolamenti li
ġejjin:-

Titolu.

L.S. 452.92

1. It-titolu ta’ dawn ir-regolamenti hu r-Regolamenti tal-2012
li Jemendaw ir-Regolamenti dwar l-Impieg ta’ Żgħażagħ, u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar l-Impieg ta’ Żgħażagħ, hawn iżjed ’il quddiem
imsejjħa "ir-regolamenti prinċipali".

Jemenda r-
regolament 2 
tar-regolamenti 
prinċipali.

2. Fir-regolament 2 tar-regolamenti prinċipali, fil-paragrafu
(a) tat-tifsira "xogħol ħafif", minflok il-kliem "għas-sodisfazzjon ta’
l-Awtorità dwar is-Saħħa u s-Sigurtà fuq il-Post tax-Xogħol"
għandhom jidħlu l-kliem "skont l-istess Regolamenti dwar
Disposizzjonijiet Ġenerali dwar is-Saħħa u s-Sigurtà fuq il-Post tax-
Xogħol".

Jemenda r-
regolament 3 
tar-regolamenti 
prinċipali.

3. Ir-regolament 3 tar-regolamenti prinċipali għandu jiġi
emendat kif ġej:

(a) fis-subregolament (1) tiegħu, minflok il-kliem "l-
artikolu 43(2) ta’ l-Att dwar l-Edukazzjoni" għandhom jidħlu l-
kliem "id-disposizzjonijiet tal-Att dwar l-Edukazzjoni"; u

(b) fil-paragrafu (a) tal-proviso għas-subregolament (2)
tiegħu, minflok il-kliem "għas-sodisfazzjon ta’ l-Awtorità dwar
is-Saħħa u s-Sigurtà fuq il-Post tax-Xogħol" għandhom jidħlu l-
kliem "skont l-istess Regolamenti dwar Disposizzjonijiet
Ġenerali dwar is-Saħħa u s-Sigurtà fuq il-Post tax-Xogħol". 

Jemenda r-
regolament 5 
tar-regolamenti 
prinċipali.

4. Fil-paragrafu (a) tal-proviso għas-subregolament (3) tar-
regolament 5 tar-regolamenti prinċipali, minflok il-kliem "għas-
sodisfazzjon ta’ l-Awtorità dwar is-Saħħa u s-Sigurtà fuq il-Post tax-
Xogħol" għandhom jidħlu l-kliem "skont ir-Regolamenti dwar
Disposizzjonijiet Ġenerali dwar is-Saħħa u s-Sigurtà fuq il-Post tax-
Xogħol".

